Carta confessionis

1274 febbraio 22, Como, "in hospicio Iordani de Lucino"
Pietra figlia ed erede - per metà con l'altra figlia Fomasia - del fu Corrado "Lavizarius" e moglie di Giordano "de Lucino" dichiara di esser stata completamente soddisfatta di quanto a lei dovuto per gli ultimi quattro anni, in denaro e in derrate, dal monastero di S. Abbondio e dai suoi massari in base ad una carta del settembre 1270.
Originale in ASMi, P, cart. 109, n. 60 [A].

Pergamena - alquanto sagomata soprattutto nella parte superiore - in stato di conservazione mediocre, con sgualciture nei margini, macchie di umidità, uno strappo in corrispondenza delle righe quinta e sesta del testo ed un altro nel margine inferiore.  Rigatura. Qualche iniziale ornata.  Sul verso, di mano tardomedievale, "Car(ta) confessionis domini Iordani de Lucino et Petre de Zobio <sic> | et domini Luterii de Burgo; car(ta) .I. aquisti de terra | [.....]nuçio et confessio .I. de decima de Bia[...]" (con riferimento non al testo del presente documento ma, verisimilmente, ad altri annessi); scritture moderne, fra cui un brevissimo regesto settecentesco.     
E' frequente nel dettato l'uso di forme diverse per una medesima parola.

Dei documenti citati nel presente atto uno dei "brevia", quello del 1252 "octavo exeunte ianuario" (nel quale pure si fa riferimento agli altri due "brevia" qui ricordati), è reperibile alla data 1252 gennaio 24; la "carta cessionis" fatta da Corrado "Lavizarius" in favore delle figlie è probabilmente quella di cui alla data 1261 dicembre 6. 

(SN)  In nomine Domini.  [Ann]o a nativitate Eiusdem millesimo ducentesimo septuagesimo quarto, die iovis septimo exeunte februario, indictione seconda.  Cum dominus donus Guilielmus Lavizarius abbas monasterii Sancti Abondii Cumani, cum consensu et voluntate | monachorum suorum ibi existencium, videlicet doni Honrici Rusche, doni Guidonis de Gigo, doni Alberti de Casella, doni Martini qui dicitur Cavilinus de Mendrixio, doni Fomaxii de Salice, doni Alberti qui dicitur Sugius de Roncho, doni Guilizoli Lavizarii et doni Duxoli Lavizarii, et ipsi omnes | monachi de voluntate et consensu eiusdem domini abbatis, nomine et ex parte monasterii et capituli memorati fecisset datum et cessionem titulo et nomine in solutum dacionis domine Petre filie et heredi pro dimidia quondam domini Conradi Lavizarii de Cum(is) et usori (a) domini Iordani de Lucino | de Cum(is) de quibusdam fictis et redditibus blave et castanearum et vini et denariorum usque ad quatuor annos ex tunc venturos, et domino Nicole qui dicitur Panzia de Zobio filio quondam domini Iacobi de Zobio de Cum(is) nato ex domina Fomaxia filia et herede pro allia dimidia | iamdicti domini Conradi Lavizarii, usore suprascripti condam domini Iacobi de Zobio, recipienti suo nomine proprio et nomine dominorum Conradi et Zenoli fratrum suorum et filiorum dicte domine Fomaxie et predicti condam domini Iacobi, de alliis quam pluribus fictis et redditibus quam plurium quanti|tatum pecunie; que omnes quantitates blave et vini et castanearum et denariorum debeba<n>tur ipsi monasterio et capitulo a quam pluribus masariis ipsius monasterii, et eciam in parte a predicto domino abbate et in parte a quibusdam monachis ipsius monasterii, et in parte ab ipso | monasterio et capitulo Sancti Abondii usque ad predictum terminum quatuor annorum a die infrascripte cessionis et in solutum dacionis in antea, prout in car(ta) ipsius in solutum dacionis continetur, et que quantitates et qui masarii determinate et specificate et determinati et specificati sunt in predicta et | infrascripta car(ta) cessionis et dacionis in solutum; et que quantitates fructuum, blave et castanearum et vini et denariorum sive fictorum in solutum datorum predicte domine Petre ascendunt in soma some trecentum minus quatuor inter frumentum, sicalem, castaneas, milium et panicum | et plaustra quadragintaocto vini et libras duodecim denariorum novorum in bona peccunia numerata per omnes predictos quatuor annos sive predictos quatuor redditus sive gaudimenta quatuor annorum predictorum; et eciam in fine predictorum quatuor annorum sive quatuor reddi|tuum predictus dominus abbas et monachi ipsius monasterii suis nominibus et nomine ipsius monasterii et capituli tenerentur, et eciam bona ipsius capituli pigneri obligassent, predicte domine Petre predictos fructus et redditus qui restarent ad solvendum satisfacere et solvere predicte | domine Petre, et hec fecissent in solutum et pro solucione infrascriptorum trium brevium; seu quod pro predicta in solutum dacione predicta domina Petra et predictus dominus Nicola suo nomine et nomine predictorum fratrum suorum quorum procurator [e]rat fecerunt finem et pactum de non petendo predicto domino | abati recipienti nomine et ad partem ipsius monasterii et capituli de ipsis tribus brevibus obligacionum, videlicet de brevi uno librarum centumdecemocto denariorum novorum sortis et eorum dis(pendio) et guiderdono (b), de quibus condam dominus Guilielmus de Casella filius quondam ser Iohannis, tunc abbas dicti monasterii, simul cum condam dono presbitero Petro Blanco et condam dono Ariberto de Casella et quondam dono Romerio de Porta, et cum predicto domino dono Guilli(elmo) abbate tunc simplici monacho esistente, et cum condam dono Zino Bonolzello de Novezano | et condam dono Martino Caviliata et cum dono Honrico Ruscha, o(mn)ibus monachis ipsius monasterii, et cum condam Arnoldo converso ipsius monasterii, nomine et ex parte eiusdem monasterii et capituli se et sua bona et bona et res ipsius monasterii et capituli pig(neri) | obligaverant suprascripto quondam domino Conrado Lavizario filio condam domini Iohannis ser Musonis Lavizarii de Cum(is) ex causa mutui, breve cuius obligacionis traditum et suscriptum fuit per Bonapar(tem) de Bruzella notarium Cum(anum) et eius rogatu scriptum per Fomaxium de Macio | notarium Cum(anum) anno curenti millesimo ducentesimo trigesimo nono, die martis primo intrante februario;  item de brevi uno librarum centum denariorum novorum sortis et eorum dis(pendio) et guiderdono, de quibus quondam predictus donus Aribertus de Casella, tunc abbas ipsius mona|sterii, simul cum predictis condam dono Petro Blanco et condam dono Romerio et dono Guillielmo Lavizario et condam dono Egidio et quondam dono Martino et quondam dono presbitero Alberto Rambertengo et cum predicto dono Honrico Rusca, nomine et ex parte ipsius monasterii | bona et res ipsius monasterii pig(neri) obligaverat suprascripto condam domino Conrado Lavizario, partim, silicet librarum octuaginta denariorum novorum, pro precio unius sonipedis et partim, silicet librarum viginti denariorum novorum, ex causa mutui, breve cuius obligacionis traditum et suscrip|tum fuit per predictum Bonapar(tem) de Bruzella notarium Cum(anum) et eius rogatu scriptum per Arialdum de Bisarono notarium Cum(anum) anno currenti millesimo ducentesimo trigesimo nono, die sabati quartodecimo exeunte septembre;  item de uno alio brevi librarum | centumtredecim et soldorum decem denariorum novorum sortis et eorum dis(pendio) et guiderdono, de quibus predictus condam donus Aribertus abbas et predicti condam donus Albertus Rambertengus et donus Guilielmus et donus Honricus et condam donus Georgius Bonolzelus de Nove|zano monachi ipsius m[on]asterii se et sua bona et bona ipsius monasterii pig(neri) obligaverant suprascripto condam domino Conrado Lavizario ex causa mutui, quod breve obligacionis traditum et scriptum fuit per Petrum ser Lafranci de ser Bedusco de Mendrixio notarium Cum(anum) anno | currenti millesimo ducentesimo quinquagesimo secundo, die mercurii octavo exeunte ianuario.  Que quidem tria brevia in predictam dominam Petram uxorem predicti domini Iordani et predictam dominam Fomaxiam sororem suam uxorem suprascripti condam domini Iacobi de Zobio | et filias predicti condam domini Conradi Lavizarii pervenerunt ex successione ipsius domini Conradi Lavizarii patris earum et eciam ex cessione eisdem dominabus facta, sicut continetur in cartis ipsius cessionis et ipsius testamenti suprascripti condam domini Conradi Lavizarii | inde traditis et inbreviatis per (c) me infrascriptum Bertramum de la Por(ta) notarium Cum(anum) sub incar(nacione) millesimi ducentesimi sexagesimi primi, die martis sesto intr(ante) decemb(re), et carta testamenti sub eodem anno supra proxime scripto, una die veneris nono intr(ante) | decembr(e);  et soma dictorum trium brevium, tam sortis quam guider(doni) cursi usque ad calendas iulii anni currentis millesimi ducentesimi septuagesimi et remansi ad solvendum, conputacione facta ascendebat in libris octocentum trigintasex | denariorum novorum, de quibus predicta domina Petra habere debebat libras quatuorcentum duodecim denariorum novorum et predicti fratres de Zobio habere debebant libras quatuorcentum vigintiquatuor denariorum novorum, pro coequacione librarum duodecim denariorum novorum quas predicta domina Petra sola ex | creditis dictorum brevium ab abate et conventu dicti monasterii recepit et habuit, secundum hec et allia quam plura manifeste continentur in carta ipsius cessionis et in solutum dacionis inde tradita et suscripta per me infrascriptum Bertramum de la Porta et Gui|donem de Sancto Abondio filium quondam Andree de la Folla notarios Cum(anos) anno curenti millesimo ducentesimo septuagesimo, die veneris duodecimo intr(ante) septembr(e), indictione quartadecima, et eorum rogatu scripta per Guidolum de Perrono | ser Ian(uar)y de Quadrio de Cum(is);  et memorata domina Petra recepiset omnes predictas soluciones predictarum quantitatum blave et vini et castanearum et denariorum in solutum eidem domine Petre datarum, quid a predicto monasterio et capitulo et abbate et | monachis et confratribus ipsius monasterii, quid a massariis dicti monasterii, determinatis et specificatis in predicta car(ta) in solutum dacionis,  et de parte quarum quantitatum blave et vini et castanearum ipsa domina Petra cartas confesionum et solucionum fecisset illis a quibus | soluciones recepisset;  et memorati abbas et monachi et masarii predicti pro se et nomine ipsius monasterii et massariorum qui continentur in predicta car(ta) dacionis in solutum instarent ipsi domine Petre ut predicta domina Petra sibi faceret car(tam) confesionis et finis de omnibus | hiis et singullis in solutum eidem domine datis.  Quare iamdicta domina Petra fuit contenta et confessa sibi plene et integ(re) solutum et satisfactum fore a predicto domino dono Alberto de Casella canevario et monacho ipsius monasterii, solvente pro se et nomine predicti domini abatis | et cuiuslibet monachorum ipsius monasterii et predicti monasterii et capituli et nomine o(mn)ium massariorum ipsius monasterii qui continentur et specificati sunt in predicta car(ta) dacionis in solutum de o(mn)ibus illis quantitatibus blave et castanearum et vini et denariorum quas | recipere debebat predicta domina Petra quolibet anno de quatuor annis seu de quatuor redditibus curssis a die predicte in solutum dacionis citra, et que ei domine Petre fuerunt in solutum date per predictum monasterium et capitulum, et eciam promissum de ipsis quantitatibus | solvendis prout in dicta car(ta) in solutum dacionis continetur.  Unde iamdicta domina Petra fecit finem et remissionem et pactum de non petendo predicto domino dono Alberto de Casella recipienti pro se et dictis nominibus, nominative de omnibus illis et singullis quanti|tatibus blave et castenearum et vini et denariorum quas recipere debebat predicta domina Petra tam a predicto monasterio et capitulo et a monachis ipsius monasterii quam a massariis et colonis qui continentur in predicta car(ta) in solutum dacionis racione et occasione | omnium illarum quantitatum blave et castanearum et vini et denariorum seu reddituum in solutum datarum et datorum in quolibet predictorum quatuor annorum et obligacionum omnium occasione ipsius in solutum dacionis factarum et contractarum; et generaliter de o(mn)i eo quod | ipsa domina Petra petere vel requirere posset a predictis monasterio et capitulo et abate et monachis eiusdem et a massariis ipsius monasterii in solutum eidem domine Petre datis et qui continentur et specificantur in predicta car(ta) in solutum dacionis. Promittens prenominata domina | Petra oblig(ando) o(mn)ia sua bona pig(nori) presencia et futura suprascripto domino Alberto recipienti pro se et dictis nominibus quod o(mn)i te(m)pore stabit et permanebit tacita et contenta in predicta confesione et solucione et fine et in predictis et infrascriptis o(mn)ibus et singullis et facere et curare quod omnes | allie persone o(mn)i te(m)pore stabunt et permanebunt tacite et contente in predictis et infrascriptis o(mn)ibus et singullis, cum o(mn)ibus suis dampnis et dispendiis et sine dampnis et dispendiis suprascriptorum monasterii et capituli et abatis et cuiuslibet ipsorum monachorum et o(mn)ium ma|ssariorum qui continentur et specificati sunt in predicta car(ta) dacionis in solutum et sub pena tocius dampni et interesse solempni stipulacione promissa et deducta.  Renoncians predicta domina Petra in predictis o(mn)ibus et singulis excepcioni non facte solucionis et satisfaccionis | predictarum quantitatum blave et castenearum et vini et denariorum et non date et non numerate peccunie, et sine causa vel ex iniusta causa, et doli mali et infactum, et generaliter o(mn)ibus alliis excepcionibus et defensionibus quibus dicta domina Petra se tueri vel defendere | seu facere posset contra predicta vel aliquod predictorum aliqua racione vel occasione.  Conputatis tamen et conpensatis o(mn)ibus solucionibus et confessionibus solucionum a die predicte in solutum dacionis citra factis tam per dictum monasterium et capitulum et | abatem et monachos ipsius monasterii quam per masarios et colonos ipsius monasterii in ipsa car(ta) in solutum dacionis conprehensos et eidem domine Petre in solutum datos, sive carte confessionum et solucionum estent sive non, in hac confesione et solu|cione et fine.

Actum Cumis, in hospicio domini Iordani de Lucino de Cum(is).  Unde plures carte uno tenore rogate sunt fieri.

Interfuer(unt) ibi testes Carnevarius de Interlignis filius quondam item Carnevarii de Interlignis et Luchus et Michael fratres de Lucino de Cum(is) filii predicti domini Iordani de Lucino de Cum(is) et Iacobus de Bovo de loco Burgaro Grasso qui stat cum predicto domino | Iordano de Lucino filius condam Petri de Bovo de locho Burgaro Grasso et (d) Stevaninus qui stat cum predicto domino Iordano de Lucino filius condam Petri de Burgaro Grasso;  et pro notariis Mar(tinus) de Perpetua filius condam ser Mainfredi de Cuzago de Vico et Lafra|ncolus Rambertengus filius quondam ser Ferarii Rambertengi et Romeriolus filius mei infrascripti Bertrami de la Porta notarii Cum(ani).

(SN)  Ego prenominatus Lafrancollus notarius Cum(anus) interfui et subscripsi.

(SN)  Ego Bertranus de la Porta notarius Cumanus filius quondam Ardrici de la Porta de Cumis hanc cartam tradidi et ad scribendum dedi infrascripto Romeriolo de la Porta notario Cumano et subscripsi.

(SN)  Ego Romeriolus de la Porta notarius Cum(anus) filius Bertrami de la Porta notarii Cum(ani) hanc car(tam) rogatu suprascripti Bertrami scripsi et pro notario huic tradicioni interfui et s(crip)si.                                                                

(a) Così A.          (b) gyud(e)r senza ulteriore segno abbreviativo, anche in seguito.          (c) Segue me cancellato mediante espansione d'inchiostro.          (d) Segue Stevanus depennato.          
(R.P.C.)
